
Bilder fra steinalderen i Nord-Østerdalen 
Tegning av Lars Reidar Østigaard 
Tekst av Arne Dag Østigaard 

Desse teikningane vart vist i Uke-Adressa vinteren 
1986/87. Dei var utførleg teksta. Teiknar er arkitekt 
Lars Reidar Østigaard frå Asker. Serien forsøker å illu-
strere den daglege kampen for tilveret i steinalderen i 
Nord-Østerdalen. Etter istida vart det fort grøderikt i 
dalen. Temperaturen var høg, graset grodde og i sjøer 
og elver fans det flust med fisk. Reinsdyra trivdes høgt 
til fjells og gav føde og reiskapar for mange menneske. 

Dei mange buplassane og steinalderfunna i området 
forte! eit tydeleg språk om tidleg busetting. Så dei man-
ge mytene om kven som var den første i bygda er stort 
sett basert på fantasi. Nei, skal vi finne den aller første 
folldølen , tynsetingen eller rendølen, må vi nok famle 
langt tilbake, fjernt bak mytene. 6300 f. Kr. låg tre-
grensa på over 1400 meter, og det fans frodig vegeta-
sjon høgt oppe. Og da får ein vel tru at menneska ikkje 
var så langt unna? 

Det ligg fortsatt mange steinaldergjenstandar om-
kring i fjell og dal , som ventar på å bli oppdaga av deg 
og andre. Arkeologane seier at berre ein prosent er att-
funne og kanskje ikkje det eingong! Og mange funn er 
dessverre rota bort eller ikkje registrert. 

Det var triveleg å tilbringe tida med steinalderfolka 
vinteren 1986-87. Eg lærte mye, ikkje minst om deg og 
meg, menneska i vår tid . For om vi teknisk ligg i fram-
tida, så lever vi fortsatt på mange vis i Steinalderen -
på godt og vondt! 

